
 

 

U CHUUN T’AANILO’OB U LAJ KA’A KETLAMIL BOONIL MEJEN 

PAALAL 

“xi’ipalal yéetel xch’úupalal yo’olal u sáaskunta’al meyaj tu 

lu’umil Yucatán” 

1.- Je’el u páajtal u táakpajal mejen xi’ipalal yéetel xch’úupalal tu jaatsilo’ob xook 

cuarto, quinto yéetel sexto ti’ primaria, le je’ela’ ti’ u naajilo’ob xook jala’ache’ yéetel 

le ku meyajo’ob tu juuno’ob tu lu’umil Yucatán; ti le jaatsilo’oba’: 

• U jaatsil A: Ti’al u mek’tan kaajilo’ob le lu’uma’ 

• U jaatsil B: Ti’al u noj kaajil Jo’ 

2.- Le máax kun táakpajal ti’ le ketlamila’, unaj u chíikbesik u tuukulil ti’ jump’éel 

boonil yo’olal le t’aanila’, “ tene’ kin kanáantik le ba’alo’ob yan u yil tin wéetel” wáaj  

“ Yo cuido mis datos personales”. 

3.- Le boonilo’ unaj túumben yéetel jach u tuukulil ti’ le máax kun takpajal, (wáaj ku 

yila’al ts’o’ok u yáax beeta’al wáaj ts’o’ok u takpajal le meyajo’ yan u jok’s’al ti’ le 

ketlamilo’). 

4.- Le máax kun táakpajal chéen ku béeyta’al u táakbesik jump’éel meyaj. 

5.- Le boonilo’ yan u beeta’al ti’ jump’éel sak ju’un bond yéetel ti’ u nojchil carta ( le 

boonilo’obo’ ma’ unaj u ta’ak’al wáaj ba’ax, mix u ts’aabal ba’alo’ob tu ba’pachil wáaj 

marcos). 

6.- U jeejeláas bix je’el u beeta’ale’ ti’ yan: yéetel ch’ilib ts’íibo’ob ti’ jeejeláas u 

boonilo’ob, crayolas wáaj plumones ( ma’ yéetel acuarela’il) 

7.- Le boonilo’ k’a’abet u bisik u k’aaba’ 



 

 

8. Le ba’ax kun xak’altbil ti’al u náajal le boonilo’obo’, le ti’e je’elo’oba’: 

8.1. Ma’ éek’i’: ma’ unaj k’ook’oli’, mix joromts’íibta’ani’ yéetel  ma’ u chíikpajal  tu’ux 

utskinta’ak. 

8.2. U tuukulil bix beeta’an: u tuukulil le meyajo’, u ye’esajil bix u beetik  yéetel u 

mak’antik  túumben ba’alo’ob, ichil u  láak’ ba’axo’ob. 

8.3. Le t’aan ku ye’esik: le ba’ax u k’áat u ya’al yéetel u chíikbesik ti’ le meyajo’. 

8.4. U no’ojanil bix ts’íibta’an: (u jeejeláas t’aanilo’ob yéetel u ma’alobil bix 

ts’íibtano’ob) 

8.5. U jets’ óolil bix beeta’an le meyajo’: bix beta’an, bix bona’an yéetel bix 

meyajta’an le boonilo’obo’. 

9.- Le boonilo’ unaj u bisik tu paache’, sáasil yéetel ma’ talam u xo’okol le 

ba’alo’oba’: 

Ti’ le máax ti’alintik le meyaj ku táakpajal 

• U k’aaba’ chúuka’an 

• Jayp’éel ja’abo’ob yaan ti’ 

• U jaatsil wáaj u grado’il u xook. 

• Tu’ux kajakbal chúukana’an ( u beejil, u xookil le najo’, ichil ba’ax beejil yan, u 

múuch’ kaajil yéetel código postal) 

• U k’aaba’ u yuum, u na’, wáaj  le máax kun t’aan tu yo’olal 

• U xookil ti’ u chíikulil teléfono ti’ u yuum wáaj ti’ u na’, ti’al u kaxta’al le máax 

kun táakpajal. 



 

 

• U chíikulil correo electrónico, ti’ juntúul ti’ u yuumo’ob (wáaj yan). 

Ti’ u naajil xook: 

• U k’aaba’ le naajil xooko’ 

• U kaajal tu’ux yan le naajil xooko’ 

+ le ba’alo’oba’ unaj u ts’íibtalo’ob yéetel ch’ilib ts’íiib wáaj pluma, ma’ yéetel 

plumoni’. 

10.- Wáaj ma’ tu k’ubaj, yéetel wáaj ma’ jaaj jump’éel ti’ le ba’axo’ob ku k’áata’al ti’ le 

payajt’aana’ , u múuchkabil ti’al u yéeya’al le meyajo’obo’ yan u yantal u páajtalil u 

jóok’sik le meyajo’  

11. Le jeejeláas meyajo’obo’ yan u k’a’amalo’ob tu kúuchil meyaj u Mola’ayil u 

sáaskunta’al, u ts’aabaal ojéeltbil meyaj, yéetel u kanáanta’al ba’alo’ob yan u yil 

yéetel máako’ob, Inaip tu lu’umil Yucatán, yan tu beejil Avenida Colón, Num 185 

ichil 10 yéetel 12 tu múuch’ kaajtalil, García Ginerés, tu noj kaajil Jo’ tu lu’umil 

Yucatán, ichil u k’iinil 2 ti’ u wináalil septiembre tak 2 ti’ u wináalil diciembre tu ja’abil 

2019, ichil las 8:00 tak  16:00 hoora’ob. 

12. Le múuchkabil kun yéeyik le meyaj ku náajalo’, yan u múuch’kinta’al yéetel 

máako’ob jach u yoojlo’ob yo’olal u meyajil boonil, le ba’ax ken u jets’o’obe’, ma’ tu 

k’e’exel yo’olal wáaj ba’ax, le ba’alo’ob ma’ jets’a’ano’ob ti’ le payalt’aana’, yan u 

ts’o’oksalo’ob ichil u múul meyaj inaip yéetel le múuch’kabil kun yéeyik le 

meyajo’obo’. 

13.  Le ba’axo’ob ku ts’o’oksalo’ yan u ts’aabal ojéeltbil tu k’iinil 9 ti’ u wináalil 

diciembre tu ja’abil 2019, ti’ tuláakal le yuumtsilo’ob yéetel le máaxo’ob u 

ts’íibmuba’ob, tu náajalto’ob le ketlamila’, beeyxan yan u ts’aabal ojéeltbil tu 

chíikulil internet ti’ le mola’ayila’: www.inaipyucatan.org.mx. 



 

 

14.- U náajalilo’ob ti’al u ka’a jaatsilo’obe’, leti’e je’eloba’:  

• Yáax kúuchil: jump’éel computadora personal 

• Ka’a kúuchil: jump’éel tableta 

• Óox kúuchil: jump’éel t’íinchaj balak’ wáaj bicicleta. 

Wáaj u múuch’kabil yéeyaj ku jets’ike’, yaan u k’u’ubul tak óolp’éel chíimpolal wáaj 

mención especial, le je’ela’ ti’ tu ka’a jaatsilo’ob. 

15.- Le taatatsilo’ob yéetel le máaxo’ob ku t’aano’ob yo’olal le paalal tu 

táakbesuba’obe’, yan u yóotiko’ob ikil u táakpajal u meyaj mejen paalal ti’ le 

ketlamila’, ka meyajta’ak le boonilo’ob tumen u mola’ayil u sáaskunta’al, u 

ts’aabaal ojéeltbil meyaj, yéetel u kanáanta’al ba’alo’ob yan u yil yéetel máako’ob, 

tu lu’umil Yucatáne’, ti’al u ye’esik, u jok’sik u yoochel, u meyajtik, u péektsiltik, u 

ts’a’ik ojéeltbil, ichil u láak ba’alo’ob, le je’ela’ ti’ le pikilju’unilo’ob, chíikulilo’ob ti’al u 

ts’aabal ojéeltbil meyaj, ju’unilo’ob yéetel e’esajilo’ob meyaj ichil u láak’ ba’alo’ob 

kun ka’abetchajal ti’al le meyajo’obo’, le je’ela’ ti’al ma’ u yúuchul bo’ol ikil u 

meyajta’al le boonilo’. 

16.- Ikil u táakpajal máak ti’ le ketlamilo’, ku yóota’al le ba’alo’ob ku jets’ik le 

payalt’aana’. 

17.- Le meyajo’obo’ ma’ tu ka’a su’utul yéetel yan u líik’salo’ob ichil u ju’unilo’o meyaj  

ti’ u mola’ayil inaip tu lu’umil Yucatán.  

18.- Ma’ tu páajtal u táakpajal u mejen paalal u meyjulilo’ob yéetel u jo’olpóopilo’ob 

u mola’ayil inaip tu lu’umil Yucatán, mix le mejen paalalo’ob ts’o’ok u yáax 

náajaltiko’ob le ketlamila’. 



 

 

19.- Le ba’alo’ob yan u yil yéetel máako’ob ku k’u’ubul ikil u táakpajal máak ti’ le 

paayajt’aana’, yan u meyajta’al chen ti’al u yila’al máax le náajalnajo’ yéetel ti’al u 

t’a’anal wáaj ku náajal beeyxan ti’al wáaj ba’ax kun k’a’abetchajal ti’ le ketlamilo’. 

U ts’íibil aviso de privacidad ku páajtal u xak’alta’al ti’ u chíikulil 

www.inaipyucatan.org.mx. 

Ti’al u láaak’ ba’ax yo’olal le je’ela’: Tu jo’opóopil Vinculación yéetel Comunicación 

Social, wáaj ti’ 9 25 86 31 yéetel 925 78 75, ti’ méek’tan kaajo’obe’ 800 0046247. 

 

 


